
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কবিতাকুসুমাঞ্জলি।
১১




নরোত্তমে নাহি ভজে, নরাধমে মজে,

মহামূল্য কাল মিছে কাটায় সহজে।

অর্থ লয়ে পরমার্থ বেচে যেই জন,

পামর সেবক সম কে আছে এমন।







তিমিরাচ্ছন্ন নিশীথ।







আহা মরি বিশ্বনাথ! নিশীথ সময়ে,

কি গম্ভীর ভাব তুমি দেখালে আমায়।

কি অদ্ভুত রস হল উদিত হৃদয়ে,

কি রূপ হইল মন, বলা নাহি যায়।


অনির্ব্বাচ্য বাহ্য শোভা করি নিরীক্ষণ,

প্রেমে পুলকিত তনু হইল আমার।

অপূর্ব্ব সুষমাময় নিখিল ভুবন,

প্রকাশ করিছে হায়! মহিমা তোমার।


তমস্তোমে ঘেরিয়াছে সকল সংসার,

স্থল জল একাকার, বুঝা নাহি যায়।

লেপেছে কে বিশ্ব যেন দিয়া মনিসার,

নানা বর্ণময়ী মহী শ্যামাঙ্গী দেখায়।

